
Afgreiðsla Norræna velferðarnefndin  

  

  

Nefndarálit um pólitískt samráð um rafræna lyfseðla á 

Norðurlöndum 

Norræna velferðarnefndin leggur til Norðurlandaráð að loknu pólitísku samráði telji að 

afgreiðslu tilmæla 16/2019 sé lokið. 

 

Bakgrunnur 
20. september 2022 átti Eva Lindh, formaður norrænu velferðarnefndarinnar, pólitískt 

samráð um rafræna lyfseðla á Norðurlöndum við Ingvild Kjerkol, heilbrigðis- og 

umönnunarráðherra Noregs og formanns norrænu ráðherranefndarinnar um félags- og 

heilbrigðismál (MR-S). Fundinn sátu einnig Lars Mejern Larsson, varamaður í velferðar-

nefndinni og Annette Holmberg-Jansson, félags- og heilbrigðisráðherra fyrir hönd 

lögþings Álandseyja.  

Ástæðan fyrir pólitísku samráði voru tilmæli um rafræna lyfseðla á Norðurlöndum sem 

samþykkt voru á þingi Norðurlandaráðs í Stokkhólmi 2019. Tilmælin hljóma svo: 

Norðurlandaráð beinir þeim tilmælum til Norrænu ráðherranefndarinnar 

að Norðurlandabúar geti leyst út lyf samkvæmt rafrænum lyfseðlum alls 

staðar á Norðurlöndum; 

að rafrænir lyfseðlar frá Norðurlöndum gildi innan Evrópusambandsins;  

að hún feli skrifstofunni að semja nefndarálit þar sem fram kemur að nefndin 

meti það mikils að verkefnið Lausnir í fjarheilbrigðisþjónustu og rafrænir 

lyfseðlar (VOPD) fari fram. 

 

Við afgreiðsluna á svari ráðherranefndarinnar við tilmælunum óskaði nefndin eftir 

nánari tilgreiningu á þeim hindrunum sem kæmu í veg fyrir að Norðurlandabúar gætu 

leyst út rafræna lyfseðla á Norðurlöndum. Þess vegna ákvað nefndin í maí 2020 að fara 

fram á pólitískt samráð um málið. 

Pólitískt samráð 
Ráðherrann hóf samtalið á því að þakka nefndinni fyrir frumkvæðið. Rafræn heilbrigðis-

þjónusta væri hátt á dagskrá stjórnmálanna og rafrænir lyfseðlar yfir landamæri myndu 

létta lífið töluvert fyrir íbúa Norðurlanda. 

Ráðherrann nefndi nokkur grundvallarþætti sem enn eru óleystir áður en hægt verður 

gefa Norðurlandabúum kost á að leysa út rafræna lyfseðla innan Norðurlanda. Meðal 

annars væri þörf á þróun og notkun sameiginlegra staðla til að tryggja samræmi milli 

kerfanna í löndunum, til dæmis varðandi merkingarlegt innihald og meðhöndlun 

persónuupplýsinga. 

Ráðherrann greindi frá því að víða á Norðurlöndum væri verið að þróa lyfseðla yfir 

landamæri en löndin hafi valið svolítið ólíkar leiðir í þeim efnum.  

Svíþjóð og Finnland taka þátt í ESB-verkefninu My Health@EU um heilbrigðisþjónustu 

yfir landamæri, þá einnig rafræna lyfseðla. My Health@EU er innleitt í þrepum og gert 

er ráð fyrir að það verði komið í gagnið 2025. Nú þegar geta íbúar Finnlands leyst út 

rafræna lyfseðla í Eistlandi, Króatíu, Portúgal og Póllandi.  

Noregur, Danmörk og Ísland taka ekki þátt í ESB-verkefninu en hafa sótt um fé til að 

vinna með lausnir fyrir rafræna lyfseðla.  

Ráðherrann upplýsti enn fremur að átakshópur hefði verið stofnaður á vegum Nordic 

Commons verkefnisins þar sem könnuð eru lagaleg og siðferðisleg atriði við miðlun 

gagna. 

Þegar spurt var um tímaramma svaraði ráðherrann á þá leið að gert væri ráð fyrir að árið 

2025 væri búið að afnema þær hindranir sem enn koma í veg fyrir að hægt sé að leysa út 

lyfseðla yfir landamæri Norðurlanda. 

Ráðherrann gat þess að þróun rafrænna lyfseðla kallaði á að farið væri yfir innviðina í 

evrópska samstarfsnetinu. Saman gætu Norðurlöndin haft áhrif á þróun staðla og 

reglna innan ESB í þá veru komið verði til móts við þarfir Norðurlanda og stuðlað að 

þróun í æskilega átt. 

Sjónarmið nefndarinnar 
Á pólitíska samráðsfundinum benti nefndin á að mikill áhugi væri meðal þingmanna 

Norðurlandaráðs á að þróa rafræna lyfseðla yfir landamæri Norðurlanda. Félagsleg sjálf-

bærni, þar á meðal bætt heilbrigðis- og umönnunarþjónusta, sé mikilvæg fyrir 

samþættingu á Norðurlöndum. Nefndin er einnig jákvæð gagnvart yfirstandandi 

verkefni um þróun rafrænna lyfseðla yfir landamæri. Nefndin benti á mikilvægi þess að 

ráðherrar stafvæðingarmála komið að starfinu í framhaldinu, þar sem rafrænir lyfseðlar 

snerti mörg færnisvið. 

Nefndin tekur eftir því að þær hindranir sem koma enn í veg fyrir rafræna lyfseðla milli 

Norðurlanda snerti merkingarlegt innihald, lagaleg atriði og tækni. Þá þykir nefndinni 

skorta frekari tilgreiningu á umræddum hindrunum og skýrt svar við því hvað þurfi 

frekar til að gera íbúum Norðurlanda kleift að leysa út lyf gegn rafrænum lyfseðlum á 

Norðurlöndum.  

Nefndin furðar sig á því að Norðurlöndin skuli enn bíða átekta eftir því að innviðir verði 

þróaðir innan ESB. Nefndin tekur eftir því að ný reglugerð ESB um heilbrigðisgögn geti 

orðið hvatning til þess að innleidd verði eitt eða fleiri kerfi til miðlunar á heilbrigðis-

gögnum milli aðildarlanda ESB. Aftur á móti geta orðið tafir á því að samningar náist um 



 

 
3/3 

reglugerðina og hægt verði að innleiða hana í löndunum. Meðan beðið er eftir ESB ættu 

Norðurlöndin að taka forystuna í þessum efnum. Norðurlöndin séu að mörgu leyti 

svipuð og komin álíka langt í stafrænni þróun og því telur nefndin að löndunum væri 

hagur í að ríða á vaðið með rafræna lyfseðla yfir landamæri, einkum með tilliti til þess að 

rafrænir lyfseðlar eru þegar komnir í notkun Eystrasaltslöndunum auk þess sem þróunin 

er náð langt í Finnlandi og Svíþjóð. Þetta ætti að veita Norðurlöndum góð tækifæri til að 

hafa áhrif á þróun mála hjá ESB og fá hin aðildarlönd sambandsins til að stefna í rétta 

átt. 

 

 

Helsinki, den 1. november 2022 

 

Eva Lindh (S) 

Kim Berg (sd) 

Per-Arne Håkansson (S) 

Truls Vasvik (A) 

Eva Biaudet (sv) 

Guðmundur Ingi Kristinsson (Flf) 

Kjerstin Wøyen Funderud (Sp) 

Marie Nicholson (M) 

Ásmundur Friðriksson (Sj.) 

Tone Wilhelmsen Trøen (H) 

Kathy Lie (SV) 

Tobias Drevland Lund (Partiet Rødt) 

Angelika Bengtson (SD) 

 


